
Nd. 398. Frumvarp til laga
um breyting á lögum nr. 6 9. jan. 1935, um tekjuskatt og eignarskatt, og lögum nr. 20 
20. maí 1942, um brevting á þeim lögum.

Frá fjárhagsnefnd.

1. gr.
23. gr. laga nr. 6 9. jan. 1935 orðist svo:
Fjárm álaráðherra skipar 5 skattstjóra á eftirtöldum  stöðum: í Reykjavik, á 

Akureyri, á ísafirði, í Neskaupstað og i Hafnarfirði. Skattstjórar skulu hafa þekk- 
ingu á bókhaldi og endurskoðun. Skattstjórar hafa hver í sínum  kaupstað sama 
vald og sömu störf og skattanefndir, eða eftir atvikum formenn skattanefnda utan 
þessara kaupstaða.

Með reglugerð skal öllu landinu utan Reykjavikur skipt í 4 skattaumdæmi, og 
hefur hver })eirra fjögurra skattstjóra, sem eru utan Revkjavikur, eftirlit með skatta- 
nefndum í hverju umdæmi fyrir sig. Skattstjórar þessir skulu vera umboðsmenn 
rikisskattanefndar í umdæmi sínu og ráðunautar yfirskattanefnda þess, eftir þvi 
sem nánar verður tiltekið i reglugerð.

Skattstjórar geta, hver í sínu umdæmi, krafizt réttarrannsóknar um ákveðin 
atriði varðandi tekjur og eignir skattjjegna. Ef krafa um réttarrannsókn kemur 
fram  frá skattstjóra, er héraðsdóm ara skylt að framkvæma hana jjegar i stað. Skatt- 
stjóri á rétt á að vera viðstaddur í réttarhöldum  og bera sjálfur fram  spurningar 
fyrir skattþegn eða vitni, sem i réttinum  mæta. Að öðru leyti skal fara um réttar- 
rannsóknir þær, sem hér um ræðir, að hætti opinberra mála.



2. gr.
1. mgr. 14. gr. b. (56. gr.) laga nr. 20 20. raaí 1942 orðist svo:
Nú nýtur félag, er um getur í 3. gr. a. og hefur sjávarútveg sem aðalatvinnu- 

rekstur, hlunninda vegna framlags í varasjóð samkv. ákvæðum 8. gr., og skal þá 
50% að því fé, er það leggur í varasjóð, ráðstafað á þann hátt, að það sé lagt á sér- 
stakan reikning i banka eða keypt fyrir það opinber verðbréf og þau falin banka 
til geymslu, og má bankinn ekki láta fé þetta af hendi, nema með samþykki nýbygg- 
ingarsjóðsnefndar, sbr. 59. gr. Nefnist þessi hluti varasjóðsins nýbyggingarsjóður, 
og gilda um hann þær reglur, er greinir í 57.—60. gr.

3. gr.
14. gr. c. (57. gr.) sömu laga orðist svo:
Útgerðarfélag ráðstafar sjálft þvi fé, er það hefur lagt í nýbyggingarsjóð, og 

þvi má eingöngu verja til aukningar og endurnýjunar á framleiðslutækjum á sviði 
útgerðar, annaðhvoi’t með nýbyggingum innanlands eða með kaupum  frá öðrum 
löndum. Þó er heimilt að verja fé nýbvggingarsjóðs til að greiða tap á útgerð, ef 
aðrar eignir hrökkva ekki til fyrir því.

Sé fé nýbyggingarsjóðs veðsett eða þvi ráðstafað á einhvern hátt annan en að 
fram an greinir um lengri eða skemmri tíma, eða það notað til greiðslu á tapi á út- 
gerð, skal greiða af þvi skatta jafnháa þeim sköttum, sem hefði orðið að greiða af 
fénu, þegar það var lagt fyrir, ef það hefði þá verið skattskylt.

Nýbyggingarsjóðsnefnd lætur útgerðarfélögum í té samþykki til ráðstöfunar 
á fé úr nýbyggingarsjóði, jiegar fullnægjandi skilriki hafa verið lögð fyrir nefnd- 
ina fyrir því, að fénu eigi að verja í samræmi við lög þessi. Nefndin skal láta ríkis- 
skattanefnd úrskurða, hvaða skatta greiða skuli af fénu, eigi að verja þvi til greiðslu 
á tapi á útgerð, áður en nefndin gefur samþykki sitt til þess, að féð verði tekið úr 
sjóðnum. Síðan greiðir bankinn, sem geymir nýbyggingarsjóðsféð, skattana til rikis- 
sjóðs, en eftirstöðvarnar til eigandans.

4. gr.
í 14. gr. g-lið. í stað „20%“ komi: V3.

5. gr.
E r lög þessi hafa verið staðfest, skal fella meginmál þeirra og meginmál laga 

nr. 20 20. maí 1942, svo og aðrar brevtingar á lögum nr^ 6 9. jan. 1935, inn í texta 
síðast nefndra laga.

G r e i n a r g e r ð .
Frv. þetta er samið af milliþinganefnd í skattamálum, sem sett var á fyrri hluta 

þessa þings, og visast til álits þeirrar nefndar um skýringar við frv., en álitinu hefur 
verið útbýtt til þm. E instakir nefndarmenn áskilja sér rétt til þess að bera fram eða 
fylgja brevtingartillögum, sem fram kunna að koma.


